
				BESTELAKO XEDAPENAK

				HEZKUNTZA, HIZKUNTZA POLITIKA ETA KULTURA SAILA

				5234

				AGINDUA, 2015eko azaroaren 24koa, Hezkuntza, Hizkuntza Politika eta Kulturako sailburuarena, zeinaren bidez ebazpena ematen baita Oinarrizko Lanbide Heziketaren ituna sinatzeko eta 2015-2016 ikasturterako itunduko diren unitateak zehazteko deialdiari buruz.

				Hezkuntza, Hizkuntza Politika eta Kulturako sailburuaren 2015eko uztailaren 27ko Aginduaren bidez, dei egin zitzaien indarreko hezkuntza-ituna duten ikastetxe pribatuei eta itun-araubideari heltzeko interesa duten ikastetxe berriei Oinarrizko Lanbide Heziketaren ituna sinatzeko eta 2015-2016 ikasturterako itundu beharreko unitateak zehazteko.

				Behin aztertuta ikastetxeek aurkeztutako eskariak, eta proposamenak egindakoan, honako hau

				EBAZTEN DUT:

				1. artikulua.– 2015-2016 ikasturterako itundutako ikastetxeek duten plangintza onartzea, unitate kopurua zehaztuta (I. eranskina).

				2. artikulua.– 2015-2016 ikasturterako itunpeko ikastetxeen zerrenda onartzea; agindu honen II. eranskinean zehaztu dira zenbatekoa, unitate-kopurua eta hizkuntza-eredua.

				3. artikulua.– Agindu honen III. eranskinean azaltzen diren ikastetxeei hezkuntza-ituna ukatzea. Eranskinean bertan azaltzen dira erabaki hori hartzeko arrazoiak.

				AZKEN XEDAPENA

				Agindu honen aurka, interesdunek berraztertzeko errekurtsoa aurkeztu ahal izango diote Hezkuntza, Hizkuntza Politika eta Kulturako sailburuari, hilabeteko epean, agindua argitaratu eta hurrengo egunetik aurrera; bestela, administrazioarekiko auzi-errekurtsoa aurkez daiteke EAEko Auzitegi Nagusian, bi hilabeteko epean, agindua Euskal Herriko Agintaritzaren Aldizkarian argitaratu eta biharamunetik aurrera.

				Vitoria-Gasteiz, 2015eko azaroaren 24a.

				Hezkuntza, Hizkuntza Politika eta Kulturako sailburua,

				CRISTINA URIARTE TOLEDO.

